
Sarajevo 
 

Sarajevo drago, srce je Bosne, 
domovine moje voljene, ponosne. 

 
Od Bentbaše pa do Bosne vrela, 

sve bih svojim pogledom upiti ja htjela. 
 

Sa Bijele tabije Sarajevo da pogledam, 
pa onda do Baščaršije da prošetam. 

 
Vijećnica na obali kao diva stoji, 
turiste i dobre dane sada broji. 

 
Ali, ona i neke loše dane pamti, 

kad gledasmo je kako tužno plamti. 
 

Pored sebilja rado ću zastati, 
golubova jato uvijek nahraniti. 

 
Krenuću  dalje ka Morića hanu, 
dok gledam čaršiju kao na dlanu. 

 
Obići ću i majstore stare, 

naše tradicije drage čuvare. 
 

Oni tepsije i džezve vrijedno prave, 
ne gubeći vrijeme i ne dižući glave. 

 
Tu ezan i zvono u isti mah ću čuti, 

iz poštovanja tada nek svako zaćuti. 
 

Sarajevo živi i danju i noću, 
prihvatiće i ugostiti svakog sa radošću. 

 
Hrabri ljudi dobrog srca njegov su znamen, 

o tome svjedoči svaki kamen. 

